Kitba ta' Rakkont Fittizju
Kriterji abinati mal-ġeneru:
8.3a Nirranġa dak li ktibt skont is-sekwenza, l-informazzjoni u l-ideat b’mod loġiku u koerenti minn paragrafu għal ieħor, u f’relazzjoni mal-kitba sħiħa.
8.3ċ Nikteb kitbiet aktar kumplessi skont in-natura tal-kitba narrattiva.  Eż. rakkont fittizju

Titlu: Meta waqaf iż-żmien









Imla l-informazzjoni fl-ispazju t’hawn taħt biex tifforma l-pjan għall-kitba.
3. Il-qofol: X’inqala’? Kif ħassu l-protagonist?
waqaf l-arloġġ u l-ħajja ta’ madwaru, mbellah b’dak li kien qed jara

4. Wara l-qofol: Kif spiċċat il-ġrajja?
mar l-iskola, ra lil sħabu fil-waqt li l-ħin kien wieqaf
2. Il-binja għall-qofol: Kif bdiet il-ġrajja?
qam tard, ġera għall-kowċ tal-iskola




5. Il-konklużjoni:
X’effett ħalliet din l-esperjenza fuq il-protagonist?
imdejjaq li l-mument maġiku spiċċa u l-ħajja reġgħet bdiet għaddejja 


1. L-Introduzzjoni: L-isfond - il-ħin, il-post, il-protagonist:
il-Ġimgħa filgħodu, student tal-iskola





Kien il-Ġimgħa filgħodu. Niftakar li dakinhar kont qomt imgerfex għax ma stajtx insib il-mowbajl. Kont ċert mija fil-mija li ħallejtu fuq il-komodina qabel irqadt. Lanqas biss smajtu jdoqq biex iqajjimni filgħodu, mela żgur li ma kienx fejn ħsibt li ħallejtu!
Ommi baqgħet skantata kif qomt tard u ppruvat tkellimni iżda jien lanqas biss sellimtilha għax bqajt ħiereġ ’il barra bla kliem u bla sliem. Bdejt miexi b’pass mgħaġġel fi triqti lejn il-post fejn tiġborna l-kowċ tal-iskola bit-tama li nilħaqha iżda b’xorti ħażina ninduna li kont tlift il-kowċ. Ħarist lejn l-arloġġ biex nara kemm kont tard. Minn taħt il-għajn rajt li kienu t-tmienja u kwart waqt li fl-istess waqt innutajt fatt kurjuż. 
Rajt qattus wieqaf dritt dritt quddiemi bla ma jiċċaqlaq. Meta sejjaħtlu lanqas biss tħarrek! Imxejt ftit ieħor u bdejt nara aktar affarijiet strambi. Rajt serbut ta’ nies fuq l-istejġ. Il-biċċa l-kbira minnhom kellhom rashom mgħaddsa fil-mowbajl imma min ma kienx, kien qed iħares ċass bla ma jiċċaqlaq. Kollha kienu qishom illamtati, propja statwi. Ħarist ’il fuq u rajt weraq imdendel fl-arja bla ma qatt jinżel lejn l-art. Bqajt miexi mbellah nara d-dinja wieqfa quddiemi qisha pittura fuq tila. Il-karozzi kienu weqfin mhux għax imwaħħlin fit-traffiku iżda għax kienu maqbudin f’dan il-mument maġiku. Erġajt ħarist lejn l-arloġġ u ndunajt li l-arloġġ kien għadu qed jimmarka t-tmienja u kwart.  
Hawn indunajt li stajt nieqaf nosserva l-ħajja. Ħadd ma kien se jgħaġġilni biex immur l-iskola għax il-ħin kien wieqaf. Ma kontx se mmur tard wara kollox! Tgħid il-ħin ħenn għalija għax għal darba kont qomt tard? Komplejt miexi mgħaġġeb b’dak kollu li kont qed nara madwari. Malli wasalt l-iskola, dħalt b’pass meqjus. Madwari stajt nara lil sħabi. Kollha kienu llamtati f’pożizzjonijiet mill-aktar mhux mistennija. Kollha maqbudin fil-mument tat-tmienja u kwart. Xtaqt li kelli l-mowbajl biex  neħdilhom ritratt. Mur ara kemm kienu jidħku meta jaraw dan kollu!
Fid-daqqa u l-ħin smajt ħoss żgħir u ħarist lejn il-polz. L-arloġġ kien tħarrek. Id-dinja ta’ madwari reġgħet ħadet il-ħajja. Kollox reġa’ għalli kien. B’sens ta’ diqa rreallizzajt li l-ħajja kienet reġgħet qabdet ir-ritmu mgħaġġel tas-soltu.

